
GOUVÈNÈ CUOMO ANONSE OTORITE THRUWAY AK DOT PRAL LO JE NAN NOUVO SANT RESOUS 

TRANSPÓTASYON 

 

Nouvo enstalasyon an pral favorize kolaborasyon ak jenere ekonomi imedya ak alontèm 

 

 

Gouvènè Andrew M. Cuomo jodia te anonse ke Otorite Thruway Eta New York ak Depatman 

Transpòtasyon Eta New York (DOT) pral loje ansanm nan yon nouvo sant resous transpòtasyon (TRC) kap 

bati nan sit katye jeneral aktyèl Thruway nan Albany. 

 

“Nan sitiyasyon ekonomik ki genyen jodi a, gouvènman an dwe aprann vin pi efikas ak jwenn nouvo 

fason pou redwi nan depans yo pou kontribiyab yo,” Gouvènè Cuomo te deklare. “Nou te rekonèt byen 

bonè ke resous fizyonman sa te yon pati enpòtan nan ogmante efikasite gouvènman eta, e yo te travay 

pandan plizyè ane ki sot pase pou konbine byen eta kote li posib. Ko-abitasyon de ajans eta sa yo se yon 

etap lojik ki pral atenn objektif sa a pandan lap jenere ekonomi taks pou Nouyòkè kap travay di yo.” 

 

TRC pral fini nan fen ane 2017 e li pral loje plis pase 2,000 anplwaye, sa ki gen ladan preske 1,400 ki soti 

nan DOT ak plis pase 600 anplwaye nan Thruway. Inisyalman, DOT ak Thruway te travay avèk Sèvis 

Jeneral Biwo Eta (OGS) pou konsidere ko-lokasyon nan bilding eta posede ki nan 50 Wolf Road nan 

Colonie, e apre analiz pwofon, yo te detèmine ke konpozisyon bilding lan pat kapab satisfè anplwaye 

oswa bezwen operasyonèl.  

 

Ko-abitasyon Thruway ak DOT pral pèmèt dispozisyon 50 Wolf Road, sa ki pral mete pwopriyete enpòtan 

sa a sou woulman taks Vil Colonie ak Konte Albany epi jenere ekonomi alontèm pou kontribyab yo nan 

eta. Katye jeneral demonde Thruway ki egziste a, ki te ouvri nan ane 1969, pral demoli. 

 

Espas andedan nouvo etablisman sa a pral konsevwa avèk plan etaj ouvè, espas pataje ak kèk biwo ki 

enkli pou ogmante kominikasyon ak kowòdinasyon. Etablisman an pral egalman konsevwa pou ogmante 

itilizasyon limyè natirèl ak karakteristik itilizasyon sous enèji altènatif pou redwi enprent kabòn nan 

etablisman ak enpak li sou anviwonman an.  

 

Biwo DOT ak Thruway pral gwoupe nan fonksyon TRC a, Administrasyon, Jeni ak anplwaye operasyonèl 

toulède antite yo ap nan pwoksimite, pataje sal konferans, zòn travay, ak lòt ekipman yo. Fonksyon yo 

tankou jesyon sikilasyon ak sant repons ijans pral ansanm pou asire yon repons efikas ak efektif nan tout 

eta a move tan ak lòt evènman ijans. Nan kenbe prensip SAGE yo, kowòdinasyon nan tout fonksyon 

debaz ajans yo pral maksimize pandan repetisyon sèvis yo pral elimite tout kote li posib. Nouvo 

etablisman pral gen ladan ase espas stasyonman pou anplwaye li yo ak vizitè.  

 

Thruway Authority pral itilize yon apwòch konsepsyon-konstriksyon pou TRC, ki pral bay rezilta inove, pri 

efikas teknik konsepsyon ak konstriksyon ansanm avèk redwi sou tan konstriksyon. Daprè konsepsyon 

konstriksyon an, ekip konseptè ak konstriktè yo te soumèt yon òf inik pou acheve pwojè a ki baze sou 

spesifikasyon detaye pwopriyetè, epi dakò pou remèt pwojè acheve a, nan peryòd tan e avèk yon pri 

fiks. Daprè apwòch sa, pifò risk ki gen rapò a depans anplis oswa reta ap rete avèk kontraktè yo olye de 

kontribyab ak moun kap peye tòll yo. 

 

Prezidan Thruway Authority Howard P. Milstein te deklare, “Thruway Authority te devlope ekspètiz 

sibstansyèl avèk pwosesis konsepsyon-konstriksyon atravè lansman travay nan nouvo Pon NY pou 

ranplase Tappan Zee, premye gwo pwojè konsepsyon-kontriksyon eta. Nou pral itilize ekspètiz sa pou 

delivre kòm ekonomikman ke posib yon anviwonman travay ki pi byen amleyore pou anplwaye Thruway 

ak DOT yo ansanm avèk ekonomi alontèm ak sinèji pou eta ak Thruway Authority.” 

 

Direktè Egzekitif Thruway Authority Tom Madison te deklare, “Pandan Thruway pral posede ak opere 

sant resous transpòtasyon an, yo pa pral itilize revni sou tòll pou sipòte depans DOT ki gen rapò a pwojè 

a oswa operasyon kontinyèl yo, e toulède Thruway ak DOT pral konstate ekonomi alontèm. Pwojè a pral 

konplete san li pa gen konsekans sou sèvis kliyan oswa operasyon Thruway ki egziste deja.” 

 

Komisyonè DOT Joan McDonald te deklare, “Depatman Transpòtasyon fòtman sipòte efò Gouvènè 

Cuomo pou opere gouvènman eta nou an pi efikasman ak pi rantab, e sant resous transpòtasyon an pral 

fè sa sèlman. Pwojè a pral pèmèt nou bay pi bon sèvis, avèk pri ki pi efikas pou Nouyòkè yo ak yon 

anviwonamn travay ki pi pwodiktif pou anplwaye nou yo.”  

 

Komisyonè OGS RoAnn Destito te deklare, “Sant Resous Transpòtasyon se yon gwo egzanp de fason 

antite gouvènman Eta New York ka travay ansanm pi efikasman, ak fason kalite kolaborasyon sa kapab 

ede rann espas travay nou yo pi pwodiktif ak efikas. Gouvènè Cuomo te fè kontribyab yo benefisye yon 

priyorite e pwojè sa vle di ekonomi pou kontribyab New York yo ak moun ki peye tòll yo, sèvis amelyore, 

ak ogmantasyon revni pou gouvènman lokal yo nan Capital Region.” 

 

Yon demann pou kalifikasyon pou pwojè a pral pibliye jodia, e soumisyonè ki pre-kalifye yo pral soumèt 

pwopozisyon yo nan fen ane a. Yon konpayi konsepsyon-konstriksyon pral chwazi nan fen ane sa a, e 

konstriksyon yo espre kòmanse nan mitan 2015.  

